
എറണാകുളം ജില്ലയിലെ റിസ്ക് ഫണ്ട്

ചോദ്യം ഉത്തരം

ശ്രീ. കെ.എൻ. ഉണ്ണിക്കൃഷ്ണൻ
ശ്രീ. വി.എൻ വാസവൻ

(തുറമുഖം - സഹകരണ വകുപ്പ് മന്ത്രി)

(എ)

എറണാകുളം ജില്ലയില്‍ റിസ്ക് ഫണ്ട്
അനുവദിക്കുന്നതിനായി ലഭിച്ചിട്ടുള്ള അപേക്ഷകളില്‍
ഇനി എത്ര പേര്‍ക്ക് ഫണ്ട് അനുവദിക്കാനുണ്ടെന്ന്
വിശദമാക്കാമോ;

(എ) എറണാകുളം ജില്ലയില്‍ നിന്നും 31.05.2024 വരെ
ലഭ്യമായ റിസ്ക് ഫണ്ട് ധനസഹായ അപേക്ഷകളില്‍
2771 അപേക്ഷകൾ റിസ്ക് ഫണ്ട് നിയമാവലി
നിബന്ധനകള്‍ക്ക് വിധേയമായി ഫണ്ട്

അനുവദിക്കുന്നതിന് ബാക്കിനില്പുണ്ട്. ആയതില്‍ 1635
അപേക്ഷകൾ ന്യൂനത പരിഹരിക്കുന്നതിനായി

ബന്ധപ്പെട്ട സഹകരണ ബാങ്ക് / സംഘത്തിന് കത്ത്

നല്കിയിട്ടുളളതും, 571 അപേക്ഷകളിൽ ധനസഹായം
അനുവദിക്കുന്നതിനുളള നടപടികൾ

സ്വീകരിച്ചുവരുന്നതും, ബാക്കിയുളള 565
അപേക്ഷകളിൽ സമയബന്ധിതമായി ആനുകൂല്യം

ലഭ്യമാക്കുന്നതിനുളള ഫയൽ നടപടികൾ

ആരംഭിച്ചിട്ടുള്ളതുമാണ്.

(ബി)

റിസ്ക് ഫണ്ട് ലഭിക്കുന്നതിനായി വെെപ്പിന്‍
മണ്ഡലത്തിലെ വിവിധ സഹകരണ ബാങ്കുകള്‍
മുഖേന സമര്‍പ്പിച്ച അപേക്ഷകളില്‍ ഫണ്ട്
അനുവദിക്കാത്തവയുടെ വിശദവിവരം ലഭ്യമാക്കാമോ;

(ബി) റിസ്ക് ഫണ്ട് ലഭിക്കുന്നതിനായി വൈപ്പിന്‍

മണ്ഡലത്തിലെ വിവിധ സഹകരണ ബാങ്കുകള്‍
മുഖേന ലഭ്യമായ 135 അപേക്ഷകളില്‍ റിസ്ക് ഫണ്ട്
ധനസഹായം അനുവദിക്കുവാന്‍ ബാക്കിനില്പുണ്ട്.
ആയതില്‍ 88 അപേക്ഷകൾ (അനുബന്ധം-2)
ന്യൂനത പരിഹരിക്കുന്നതിനായി ബന്ധപ്പെട്ട

സഹകരണ ബാങ്ക് / സംഘത്തിന് കത്ത്

നല്കിയിട്ടുളളതും, ബാക്കിയുളള 47 അപേക്ഷകളിൽ
(അനുബന്ധം-1) സമയബന്ധിതമായി ആനുകൂല്യം

ലഭ്യമാക്കുന്നതിനുളള ഫയൽ നടപടികൾ

ആരംഭിച്ചിട്ടുമുണ്ട്.

(സി) റിസ്ക് ഫണ്ട് അനുവദിക്കുന്നതില്‍ നേരിടുന്ന
കാലതാമസം പരിഹരിക്കുന്നതിനു സ്വീകരിച്ചിട്ടുള്ള
നടപടി വിശദമാക്കാമോ?

(സി) കുടിശ്ശിക ഫയലുകള്‍ തീര്‍പ്പാക്കുന്നതിന് ബോര്‍ഡിന്റെ
വൈസ് ചെയര്‍മാൻ എല്ലാ സെക്ഷനുകളുടെയും
യോഗം ഓണ്‍ലൈനായി വിളിച്ചു ചേര്‍ത്ത്

അവലോകനം നടത്തുകയും ബോര്‍ഡിന്റെ ജോയിന്റ്
രജിസ്ട്രാർ/സെക്രട്ടറി ഓണ്‍ലൈനായും എറണാകുളം
മേഖലാ ആഫീസിലും കോഴിക്കോട് മേഖലാ

ആഫീസിലും നേരിട്ടും അവലോകന യോഗങ്ങള്‍

നടത്തുകയും പ്രോഗ്രസ്സ് റിപ്പോര്‍ട്ട് പരിശോധിച്ച്

നിര്‍ദ്ദേശങ്ങൾ നല്‍കുകയും ചെയ്യുന്നുണ്ട്.

അപേക്ഷകളിലെ ന്യൂനതകള്‍ പരമാവധി ഒഴിവാക്കി
ബോര്‍ഡിന് സമര്‍പ്പിക്കുന്നതിനായി അപേക്ഷകള്‍
ബന്ധപ്പെട്ട അസിസ്റ്റന്റ് രജിസ്ട്രാര്‍(ജനറല്‍)/
ജോയിന്റ്ഡയറക്ടര്‍/കണ്‍കറണ്ട് ആഡിറ്റർ /
അസിസ്റ്റന്റ് രജിസ്ട്രാര്‍/വാല്യുവേഷന്‍ ആഫീസര്‍മാർ

പരിശോധിച്ച് പരമാവധി ന്യൂനതകള്‍ ഒഴിവാക്കി
ബോര്‍ഡിൽ ലഭ്യമാക്കുന്നതിന് ഒരു ചെക്ക് ലിസ്റ്റ്
തയ്യാറാക്കി ടി ആഫീസുകളില്‍ സമര്‍പ്പിച്ചിട്ടുണ്ട്.

കൂടാതെ സഹകരണ സംഘം രജിസ്ട്രാറുടെ

അദ്ധ്യക്ഷതയില്‍ 31.01.2024 തീയതിയില്‍ ഒരു
അവലോകന യോഗം നടത്തുകയും ആയതിന്റെ

അടിസ്ഥാനത്തില്‍ കുടിശ്ശിക ഫയലുകള്‍ മാർച്ച് 2024
നകം തീർപ്പാക്കുന്നതിനുളള കർമ്മ പരിപാടികൾ
തയ്യാറാക്കി നടപടികള്‍ സ്വീകരിക്കുകയും ആയതിന്റെ

അടിസ്ഥാനത്തില്‍ 31.01.2024 വരെ ലഭ്യമായിട്ടുളള
അപേക്ഷകളില്‍ നടപടികൾ സ്വീകരിക്കുകയും

ചെയ്തിട്ടുണ്ട്.

ടി തീയതിയ്ക്കുശേഷം ബോര്‍ഡിൽ ലഭിച്ച റിസ്ക് ഫണ്ട്
ധനസഹായ അപേക്ഷകളില്‍ സമയബന്ധിതമായി

ആനുകൂല്യം ലഭ്യമാക്കുന്നതിനുളള ഫയൽ നടപടികൾ
ആരംഭിച്ചിട്ടുള്ളതുമാണ്.

സെക്ഷൻ ഓഫീസർ

